
Shri Durga Sahasranama Stotram

ಶ್ರೀದುರ್ಗಾಸಹಸ್ರನಾಮಸ್ತೋತ್ರಂ

ಶ್ರೀ ಭೈರವ ಉವಾಚ -

ಅಧುನಾ ಶೃಣುವಕ್ಷ್ಯಾಮಿ ದುರ್ಗಾಸರ್ವಸ್ವಮೀಶ್ವರೀ .
ರಹಸ್ಯಂ ಸರ್ವ ದೇವಾನಾಂ ದುರ್ಲಭಂ ಜನ್ಮಿನಾಮಪಿ .. 1..

ಶ್ರೀದುರ್ಗಾತತ್ತ್ವಮುದ್ದಿಷ್ಟಸಾರಂ ತ್ರೈಲೋಕ್ಯಕಾರಣಂ .

ಮಂತ್ರನಾಮಸಹಸ್ರಂ ಚ ದುರ್ಗಾಯಾಃ ಪುಣ್ಯದಂ ಪರಂ .. 2..

ಯಂ ಪಠಿತ್ವಾ ಶಿವೇ ಧೃತ್ವಾ ದೇವೀನಾಮಸಹಸ್ರಕಂ .

ಇಹ ಭೋಗೀ ಪರತ್ರಾಪಿ ಜೀವನ್ಮುಕ್ತೋ ಭವೇನ್ನರಃ .. 3..
ಇದಂ ನಾಮಸಹಸ್ರಂ ತೇ ಮಂತ್ರಗರ್ಭಂ ರಹಸ್ಯಕಂ .

ಅಶ್ವಮೇಧಾಯುತಾತ್ಪುಣ್ಯಂ ಲೋಕೇ ಸೌಭಾಗ್ಯವರ್ಧನಂ .. 4..

ಶ್ರೇಯಸ್ಕರಂ ವಿಶ್ವವಂದ್ಯಂ ಸರ್ವದೇವನಮಸ್ಕೃತಂ .

ಗುಹ್ಯಂ ಗೋಪ್ಯತಮಂ ದೇವಿ ಪಠನಾತ್ ಸಿದ್ಧಿದಾಯಕಂ .. 5..

ಅಸ್ಯ ಶ್ರೀದುರ್ಗಾಸಹಸ್ರನಾಮಸ್ತೋತ್ರಮಹಾಮಂತ್ರಸ್ಯ ಶ್ರೀಮಹೇಶ್ವರ ಋಷಿಃ,
ಅನುಷ್ಟುಪ್ ಛಂದಃ, ಶ್ರೀದುರ್ಗಾ ದೇವತಾ,ದುಂ ಬೀಜಂ,ಹ್ರೀಂ ಶಕ್ತಿಃ,
ಓಂ ಕೀಲಕಂ,ಧರ್ಮಾರ್ಥಕಾಮಮೋಕ್ಷಾರ್ಥೇ ಸಹಸ್ರನಾಮಪಾಠೇ ವಿನಿಯೋಗಃ ..
ಧ್ಯಾನಂ-
ದೂರ್ವಾನಿಭಾಂ ತ್ರಿನಯನಾಂ ವಿಲಸತ್ಕಿರೀಟಾಂ
ಶಂಖಾಬ್ಜಖಡ್ಗಶರಖೇಟಕಶೂಲಚಾಪಾನ್ .

ಸಂತರ್ಜನೀಂ ಚ ದಧತೀಂ ಮಹಿಷಾಸನಸ್ಥಾಂ
ದುರ್ಗಾಂ ನವಾರಕುಲಪೀಠಗತಾಂ ಭಜೇಽಹಂ ..

ಓಂ ಹ್ರೀಂ ದುಂ ಜಗದಂಬಾ ಭಾಭದ್ರಿಕಾ ಭದ್ರಕಾಲಿಕಾ .

ಪ್ರಚಂಡಾ ಚಂಡಿಕಾ ಚಂಡೀ ಚಂಡಮುಂಡನಿಷೂದಿನೀ .. 6..
ಅನಸೂಯಾ ತ್ರುಟಿಸ್ತಾರಾ ಕೃತ್ತಿಕಾ ಕುಬ್ಜಿಕಾ ಲಯಾ .

ಪ್ರಲಯಾ ಸ್ಥಿತಿಃ ಸಂಭೂತಿರ್ವಿಭೂತಿರ್ಭಯನಾಶಿನೀ .. 7..
ಮಹಾಮಾಯಾ ಮಹಾವಿದ್ಯಾ ಮೂಲವಿದ್ಯಾ ಚಿದೀಶ್ವರೀ .
ಮದಾಲಸಾ ಮದೋತ್ತುಂಗಾಮದಿರಾ ಮದನಪ್ರಿಯಾ .. 8..

ಆಲಿರ್ವ್ಯಾಲಪ್ರಸೂಃ ಪುಣ್ಯಾ ಪವಿತ್ರಾ ಪರಮೇಶ್ವರೀ .

ಶ್ರೀದುರ್ಗಾಸಹಸ್ರನಾಮಸ್ತೋತ್ರಂ

ಆದಿದೇವೀ ಕಲಾ ಕಾಂತಾ ತ್ರಿಪುರಾ ಜಗದೀಶ್ವರೀ .. 9..
ಮನೋನ್ಮನಾ ಮಹಾಲಕ್ಷ್ಮೀಃ ಸಿದ್ಧಲಕ್ಷ್ಮೀಃ ಸರಸ್ವತೀ .
ಸರಿತ್ಕಾದಂಬರೀ ಗೋಧಾ ಗುಹ್ಯಕಾಲೀ ಗಣೇಶ್ವರೀ .. 10..
ಗಣಾಂಬಿಕಾ ಜಯಾ ತಾಪೀ ತಪನಾ ತಾಪಹಾರಿಣೀ .
ತಪೋಮಯೀ ದುರಾಲಂಬಾ ದುಷ್ಟಗ್ರಹನಿವಾರಿಣೀ .. 11..
ದುಃಖಹಾ ಸುಖದಾ ಸಾಧ್ವೀ ಪರಮಾಮೃತಸೂಃ ಸುರಾ .

ಸುಧಾ ಸುಧಾಂಶುನಿಲಯಾಪ್ರಲಯಾನಲಸನ್ನಿಭಾ .. 12..

ಸಮಸ್ತಾಸಂಪದಂಭೋಜನಿಲಯಾ ಕರ್ಣಿಕಾಲಯಾ .

ವಿದ್ಯೇಶ್ವರೀ ವಿಶ್ವಮಯೀ ವಿರಾಟ್ ಛಂದೋ ಗತಿರ್ಮತಿಃ .. 13..
ಧೃತಿದಾ(ಧೃತಿಶ್ಚ)ದಾಂಭಿಕೀ ದೋಲಾ ಲೋಪಾಮುದ್ರಾ ಪಟೀಯಸೀ .
ಗರಿಷ್ಠಾಽರಿಷ್ಟಹಾಽದುಷ್ಟಾ ಕೃಪಾ ಕಾಶೀ ಕುಲಾಽಕುಲಾ .. 14..

ಅಕುಲಸ್ಥಾ ಪದನ್ಯಾಸಾ ನ್ಯಾಸರೂಪಾ ವಿರೂಪಿಣೀ .
ವಿರೂಪಾಕ್ಷೀ ಕೋಟರಾಕ್ಷೀ ಕುಲಕಾಂತಾಽಪರಾಜಿತಾ .. 15..

ಅಜಿತಾ ಕುಲಿಕಾ ಲಂಪಾ ಲಂಪಟಾ ತ್ರಿಪುರೇಶ್ವರೀ .
ತ್ರಿತಯೀ ವೇದವಿನ್ಯಾಸಾ ಸಂನ್ಯಾಸಾಸುಮತಿರ್ಭಯಾ .. 16..

ಅಭಯಾ ಸ್ವರ್ಮುಖಾ ದೇವೀ ಮಹೌಷಧಿರಲಂಬುಸಾ .

ಚಪಲಾ ಚಂದ್ರಿಕಾ ಚಂಡಾ ಚಂಡಮುಂಡನಿಸೂದಿನೀ .. 17..
ಚಾಪಲಾಕ್ಷೀ ಮದಾವಿಷ್ಟಾ ಮದಿರಾರುಣಲೋಚನಾ .

ಪುರೀ ತ್ರಿಪುರಸೂರಾಸ್ನಾ ರಸಾ ರಾಮಾ ಮನೋಹರಾ (ರಮಾ) .. 18..
ಸಂಧ್ಯಾ ಸಂಧ್ಯಾಭ್ರಶೀಲಾಚ ಶಾಲಾಶ್ಯಾಮಪಯೋಧರಾ .

ಶಶಾಂಕಮುಕುಟಾ ಶ್ಯಾಮಾ ಸುರಾಸುಂದರಲೋಚನಾ .. 19..

ವಿಷಮಾಕ್ಷೀ ವಿಶಾಲಾಕ್ಷೀ ವಾ(ವ) ಶಾ ವಾಗೀಶ್ವರೀ ಶಿಲಾ .

ಮನಃಶಿಲಾ ಚ ಕಸ್ತೂರೀ ಮೃಗನಾಭಿರ್ಮೃಗೇಕ್ಷಣಾ .. 20..

ಮೃಗಾರಿವಾಹನಾಮಾ(ಸಾ)ಧ್ವೀ ಮಾನದಾ ಮತ್ತಭಾಷಿಣೀ .
ನಾರಸಿಂಹೀ ವಾಮದೇವೀ ವಾಮಾ ವಾಮಶ್ರುತಿಪ್ರಿಯಾ .. 21..

ಪುಣ್ಯಾಪುಣ್ಯಗತಿಃ ಪುಣ್ಯಾ ಪುತ್ರೀ ಪುಣ್ಯಜನಪ್ರಿಯಾ .

ಚಾಮುಂಡಾ ಚೋಗ್ರಚಂಡಾ ಚ ಮಹಾಚಂಡಾಽತಮಾಽತಮಾಃ .. 22..
ತಮ(ಪ)ಸ್ವಿನೀಪ್ರಭಾ ಜ್ಯೋತ್ಸ್ನಾ ಮಹಜ್ಜ್ಯೋತಿಃಸ್ವರೂಪಿಣೀ .
ಸುರೂಪಾ ಸದ್ಗತಿಃ(ಸ್ವರ್ಗತಿಃ)ಸಾಧ್ವೀ ಸದಸದ್ರೂಪರಾಜಿತಾ .. 23..

ಸೃಷ್ಟಿಃ ಸ್ಥಿತಿಃ ಕ್ಷೇಮಕರೀ ಕ್ಷಮಾ ಕ್ಷಾಮೋನ್ನತಸ್ತನೀ .
ಕ್ಷೋಣೀ ಕ್ಷಯಕರೀ ಕ್ಷೀಣಾ ಶರ್ವ(ವ)ಸ್ಥಾ ಶಿವವಲ್ಲಭಾ .. 24..

ದಂತುರಾ ದಾಡಿಮಪ್ರೀತಿರ್ದಯಾ ದಾಂಭಿಕಸೂದಿನೀ .

ರಾಕ್ಷಸೀ ಡಾಕಿನೀಯೋಗ್ಯಾಯೋಗಿನೀಯೋಗ(ಗಿ)ವಲ್ಲಭಾ .. 25..

ಕಬಂಧಾ ಕಂಧರಾ ಕೃಷ್ಣಾ(ವಿದ್ಯಾ) ಕೃತ್ತಿಕಾ ಕಂಠಕಾಂತಕಾ .

ಕಲಂಕರಹಿತಾ ಕಾಲೀ ಕಂಪಾ ಕಾಶ್ಮೀರವಲ್ಲಭಾ .. 26..

ಕಾಶೀ ಕೀರ್ತಿಪ್ರದಾ ಕಾಂಚಿ ಕಾಶ್ಮೀರೀ ಕೋಕಿಲಸ್ವನಾ .

ಪ್ರಭಾವತೀ ಮಹಾರೌದ್ರೀ ರುದ್ರಪತ್ನೀ ರುಜಾಪಹಾ .. 27..

ರತಿಃ ಸ್ತುತಿಸ್ತರೀಸ್ತುರ್ಯಾ ತೋತುಲಾಽತಲವಾಸಿನೀ .
ತಪಃಪ್ರಿಯಾ ಶರಚ್ಛ್ರೇಷ್ಠಾ ಪಂಗುಪುತ್ರೀ ಯಮಸ್ವಸಾ .. 28..

ಯಾಮೀಯಮಾಂತಕಾ ಯಾಮ್ಯಾ ಯಮುನಾ ಸ್ವರ್ನದೀ ತಡಿತ್ .

ನಾರಾಯಣೀ ವಿಶ್ವಮಾತಾ ಭವಾನೀ ಪಾಪನಾಶಿನೀ .. 29..
ವಿಗತಾ ವಿಗತಪ್ರಶ್ನಾ ಕೃಷ್ಣಾ ಕೃಷ್ಟಾಸಿಧಾರಿಣೀ .
ವಾರೀ ವಾರಾ ವರಧರಾ ವರದಾ ವೀರಸೂದಿನೀ .. 30..
ವೀರಸೂರ್ವಾಮನಾಕಾರಾ ದೀರ್ಘಸೂತ್ರಾ ದಯಾವತೀ .
ದರೀ ಧನಪ್ರದಾ ಧಾತ್ರೀ ಧಾತ್ರೀವಲ್ಲೀ ಮಹೋದರೀ .. 31..
ಗಣೇಶ್ವರೀ ಗಯಾ ಕಾಂಚೀ ಕಾಂಚೀಕಿಂಕಿಣಿಘಂಟಿಕಾ .

ಮಾಯಾ ಮಾಯಾವತೀ ಮತ್ತಾ ಪ್ರಮತ್ತಾ ಪ್ರವರೇಶ್ವರೀ .. 32..
ಪೌರಂದರೀ ಶಚೀ ಶೀತಾ ಶೀತಾತಪಸ್ವಭಾವಜಾ .

ಸ್ವಾಭಾವಿಕಗುಣಾಗಣ್ಯಾಗಾಂಭೀರ್ಯಗುಣಭೂಷಣಾ .. 33..

ಸೂತಿಃ ಸೂರ್ಯಕಲಾಸುಪ್ತಾ ಸಪ್ತಸಪ್ತಿಸ್ವರೂಪಿಣೀ .
ತೇಜಸ್ವಿನೀ ಸದಾನಂದಾ ಸಭಾಸಂತೋಷವರ್ಧಿನೀ .. 34..
ತರ್ಪಣಾ ಕರ್ಷಣಾ ಹೋತಾ(ತ್ರೀ)ಸಂಕಲ್ಪಾಶುಭಮಂತ್ರಿಕಾ .

ದರ್ಭಾ ದ್ರೋಣಿಕಲಾ ಶ್ರಾಂತಾ ಸಮಿದ್ಧಾ ಸುರವೇದಿಕಾ .. 35..

ಧೂಮ್ರಾಹುತಿಶ್ಚರಮತಿಶ್ಚಾಮೀಕರರುಚಿಶ್ಚಿತಾ .

ಚಿಂತಾಽನಲೇಶ್ವರೀ ನೇಲಾಕರಾನೀಲಸರಸ್ವತೀ .. 36..
ಅಪರ್ಣಾ ಸುಫಲಾ ಯಜ್ಞಾ ಸಭಯಾ ನಿರ್ಭಯಾಽಭಯಾ .

ಭೀಮಸ್ವನಾಭರ್ಗಶಿಖಾ ಭಾಸ್ವತೀಭಾಕರಾ ವಿಭಾ .. 37..

ವಿಭಾವರೀ ನದೀ ನಂದ್ಯಾ ನಂದ್ಯಾವರ್ತಪ್ರವರ್ತಿನೀ .
ಪೃಥ್ವೀಧರಾ ವಿಶ್ವ(ಷ)ಧರಾ ವಿಶ್ವಗರ್ಭಾ ಪ್ರವರ್ತಿಕಾ .. 38..

ವಿಶ್ವಮಾಯಾ ವಿಶ್ವಮಾಲಾ ವಿಶ್ವಂಭರವಿಲಾಸಿನೀ .
ಉರಗೇಶಾ ಪದ್ಮನಾಭಾ(ಗಾ)ಪದ್ಮನಾಭಪ್ರಸೂಃ ಪ್ರಜಾ .. 39..

ತೋರಣಾ ತುಲಸೀ ದೀಕ್ಷಾ ದಕ್ಷಾ ದಾಕ್ಷಾಯಣೀದ್ಯುತಿಃ .
ಸಂಪುಟಾ ಶಯನಾಶಯ್ಯಾಶಾಸನಾಶಮನಾಂತಕಾ .. 40..

ಶ್ಯಾಮಾಕವರ್ಣಾ ಶಾರ್ದೂಲೀಶಂಪಾಶೀತಾಂಶುವಲ್ಲಭಾ .

ಸ್ತುತ್ಯಾ ಪ್ರಣೀತಾ ನಿಯತಿಃ ಕಂಪನಾ ಕಂಪಹಾರಿಣೀ .. 41..
ಚಂಪಕಾಭಾ ಚರಾಚೀನಾಽದೀನಾ ದೀನಜನಪ್ರಿಯಾ .

ವಸುಂಧರಾ ವಾಸವೇಶೀ ವಸುನಾಥಾ ವಟೇಶ್ವರೀ .. 42..
ಸಮುದ್ರಾ ಸಂಗಮಾ ಪೂರ್ಣಾಽನ್ತರಾಲಾ ತರುವಾಸಿನೀ .
ಪಾರ್ವತೀ ಪಾಮರೀ ಮಾನ್ಯಾ ಮಾನನೀಯಾ ಮಧುಪ್ರಿಯಾ .. 43..

ಮಾಧವೀ ಮಧುಪಾನಸ್ಥಾ ಮಂದಿರಾ ಮಂದುರಾಮೃಗೀ .
ಮೋಮುಷಾ(ಮುಮೂಷಾ) ರೂರುಷಾರೇವಾರೇವತೀರಮಣೀ ರಮಾ .. 44..

ಋದ್ಧಿಹಸ್ತಾ ಸಿದ್ಧಿಹಸ್ತಾ ಅನ್ನಪೂರ್ಣಾ ಮಹೇಶ್ವರೀ .
ಅನ್ನರೂಪಾ ಜಗಜ್ಜ್ಯೋತಿಃ ಸಮಸ್ತಾಸುರಘಾತಿನೀ .. 45..
ಗಾರುಡೀಗಗನಾಲಂಬಾ ಲಂಬಮಾನಕಚಪ್ರಿಯಾ .

ಪೀತಾಂಬರಾ ಪೀತಪುಷ್ಪಾ ಪೂತನಾ ಗೀತವಲ್ಲಭಾ .. 46..

ಬಲಾಕಾ ಜಗದಂತಾಚ ಜರಾ ಜಯವರಪ್ರದಾ .

ಪ್ರೀತಿಃ ಕಠೋರವದನಾ ಕರಾಲರದನಾ ರಸಾ .. 47..

ಜಿಹ್ವಾಹಸ್ತಾಚ ಬಗಲಾ ಪ್ರಣಯಾ ವಿನಯಪ್ರದಾ .

ಕಿರೀ ಕರಾಲವಪುಷೀ ಶೇಮುಷೀ ಮಕ್ಷಿಕಾ ಮಷೀ .. 48..

